
(2) Knjige evidencija izdatih diploma iz stava (1) ovog člana 

mogu se voditi za više studijskih godina, s tim što se na 

naslovnim stranicama knjiga obavezno naznačavaju 

studijske godine za koje se podaci vode. 

(3) Knjige evidencija izdatih diploma iz stava (1) ovog člana 

vode se u sveskama formata A4 (uspravno, tvrdi uvez, 

šivano ulaganje, štampa jednobojna 1/1). 

(4) U knjige iz stava (1) ovog člana podaci se unose mastilom 

ili hemijskom olovkom. 

(5) Knjige evidencija izdatih diploma čuvaju se trajno. 

Član 50. 

(Obiljeţavanje knjiga evidencija izdatih diploma) 

Knjige evidencija izdatih diploma za sve cikluse studija i 

programe, počev od studijske 2024./2025. godine, označavaju 

se rimskim brojevima počev od rimskog broja I. 

V - PRELAZNE I ZAVRŠNE ODREDBE 

Član 51. 

(Predbolonjski sistem studiranja) 

Izgled i sadrţaj matičnih knjiga koje se vode za studente 

koji studiraju prema predbolonjskom sistemu propisan je 

Pravilnikom o načinu voĎenja matičnih knjiga i evidencija o 

izdatim diplomama u visokoškolskim ustanovama i 

univerzitetima ("Sluţbeni list SR BiH", broj 26/91 i "Sluţbeni 

list R BiH", broj 17/93). 

Član 52. 

(Stupanje na snagu) 

Ovaj pravilnik stupa na snagu narednog dana od dana 

objavljivanja u "Sluţbenim novinama Kantona Sarajevo", a 

primjenjuje od akademske 2024./2025. godine. 

Broj 27/03-34-29992-9/23 

20. oktobra 2023. godine 

Sarajevo 

Ministar 

Pavle Krstić, s. r. 

Na osnovu člana 66. st. (1) i (2) Zakona o organizaciji 

organa uprave u Federaciji Bosne i Hercegovine ("Sluţbene 

novine Federacije BiH", broj 35/05) i čl. 41. stav (5) i 79. stav 

(3) Zakona o visokom obrazovanju ("Sluţbene novine Kantona 

Sarajevo", broj 36/22), ministar za nauku, visoko obrazovanje i 

mlade Kantona Sarajevo donosi 

PRAVILNIK 
O POSTUPKU OSNIVANJA I UTVRĐIVANJA USLOVA 

ZA UPIS U REGISTAR AKREDITOVANIH 

VISOKOŠKOLSKIH USTANOVA NA PODRUĈJU 

KANTONA SARAJEVO I REGISTAR 

AKREDITOVANIH STUDIJSKIH PROGRAMA 

VISOKOŠKOLSKIH USTANOVA NA PODRUĈJU 

KANTONA SARAJEVO 

DIO PRVI – OPĆE ODREDBE 

Član 1. 

(Predmet) 

Ovim pravilnikom preciznije se ureĎuje postupak 

osnivanja, provjere ispunjenosti uslova za početak rada i daljnji 

rad visokoškolske ustanove, upis, sadrţaj i način voĎenja 

Registra akreditovanih visokoškolskih ustanova na području 

Kantona Sarajevo (u daljnjem tekstu: Registar visokoškolskih 

ustanova) te upis, sadrţaj i način voĎenja Registra 

akreditovanih studijskih programa visokoškolskih ustanova na 

području Kantona Sarajevo (u daljnjem tekstu: Registar 

studijskih programa) i druga pitanja. 

Član 2. 

(Nadleţnost za provoĎenje postupka i upis u registre) 

(1) Postupak provjere ispunjenosti uslova za početak rada i 

daljnji rad visokoškolske ustanove i upis u registre iz 

člana 1. ovog pravilnika vrši Ministarstvo za nauku, 

visoko obrazovanje i mlade Kantona Sarajevo (u daljnjem 

tekstu: Ministarstvo). 

(2) Upis visokoškolske ustanove u Registar visokoškolskih 

ustanova vrši se na osnovu rješenja ministra kojim se 

utvrĎuje ispunjenost uslova za početak rada i daljnji rad 

nakon provedenog postupka u skladu sa Zakonom o 

visokom obrazovanju ("Sluţbene novine Kantona 

Sarajevo", broj 36/22) (u daljnjem tekstu: Zakon) i ovim 

pravilnikom. 

Član 3. 

(Upis u Registar akreditovanih visokoškolskih ustanova) 

(1) U Registar visokoškolskih ustanova se upisuju: 

a) visokoškolske ustanove sa članicama koje su 

osnovane prije stupanja na snagu ovog pravilnika, 

b) novoosnovane visokoškolske ustanove sa članicama 

sa sjedištem na području Kantonu Sarajevo, 

c) novoosnovane članice u okviru postojećih 

visokoškolskih ustanova. 

(2) Registar iz stava (1) ovog člana vodi Ministarstvo. 


